
TATHMINI YA PAMOJA YA GATUNDU KUSINI
MWONGOZO WA KARATASI YA TATU– 2025

SEHEMU YA A ;	
SWALI LA LAZIMA-FASIHI SIMULIZI
1. Soma utungo ufuatao kisha ujibu maswali yanayofuata
Hapo zamani za kale, Mungu alituma wajumbe wawili waende duniani. Wajumbe hawa ni Kinyonga na Mjusi. Kwanza alimtuma Kinyonga na kumwagiza akaseme “Wanadamu hamtakufa.” Kinyonga alienda kwa mwendo wa kuduwaa, akasimama hapa na pale akila matunda ya miti. Kwa sababu ya hali hii alichelewa sana kufikisha ujumbe kwa binadamu.
Baada ya muda kupita, Mungu alimtuma Mjusi na ujumbe akasema, “Wanadamu sharti kufa.” Mjusi alinyanyua mkia akafyatuka pu! Mbio akawahi duniani kabla ya Kinyonga kuwasili. Kwa haraka alitangaza agizo kuu kwa wimbo,
 “Wanadamu oyeee!
sharti kufa!
Hautaishi milele......Hoyeeee!
Sharti kufaaa!
Akarejelea harakaka kwa Mungu. Baada ya muda Kinyonga naye akafika duniani na kutangaza “Wanadamu hamtakufa!” Wanadamu wakapinga mara na kusema, “La!” Tayari tumepata ujumbe wa Mjusi, “Wanadamu sharti kufa! Hatuwezi kupokea tena neno lako! Basi kulingana na neno la Mjusi, wanadamu hufa.


Maswali:
(a) (i) Tambua utanzu na kipera hiki	(alama 2)
                       Ngano,Hadithi ,Kisasili
(ii) Toa sababu zako	(alama2)
[image: ] Inaeleza jinsi kifo kilivyoingia duniani [image: ] Inaeleza asili ya kifo
(b) Bainisha aina tatu za taswira kutoka kwa hadithi hii.
Taswira mwendo- alikwenda kwa mwendo..i
Taswira Sikivu-la!
Taswira oni-mwendo wa kuduwaa

Zozote 3
(c) Eleza umuhimu wa wimbo katika uwasilishaji wa hadithi (alama3)
· Imesisitiza ujumbe uliokusudiwa.
· Imeondoa ukinaifu unaotokana na usimulizi
· inaburudisha.
                                                           Zozote 3
(d) Eleza jinsi jamii ya sasa inavyoendeleza fasihi simulizi	(alama5)
[image: ] Wanafunzi wanashiriki tamasha za muziki katika shule, vyuo na mashirika mbalimbali.
[image: ] Wanajamii wanashiriki sherehe za harusi, jando, mazishi na matambiko katika jamii mbalimbali.
[image: ]  Kuna vipindi vya redio na runinga vinavyoendeleza fasihi simulizi
[image: ] Kuna michezo ya kuigiza, mashairi na nyimbo zinazopeperushwa kupita redio na runinga.
[image: ] Bado kuna watafiti wanaofanya utafiti kuhusu vipera mbalimbali. [image: ] Makabila mbalimbali yangali yanaendeleza tamasha za kitamaduni.
(e) Fafanua mambo yanayochangia kudidimia kwa utani wa kale/zamani kudidimia
(alama5)
[image: ] Maingiliano baina ya makabila mbalimbali ambayo hayaelewani kiasi cha kuimarisha uzoefu wa kutaniana kwa kuwa wanatoka mazingira tofauti.
[image: ] Mabadiliko mbali ya hali ya maisha inayolazimu watu kutengana ili kutafuta haki na elimu ya kisasa.
[image: ] Vijana hawaishi pamoja na wazee kwani huenda shuleni na hata wengine wako katika shule za bweni.
[image: ] Shughuli za kutafuta riziki ambapo wanajamii wanatoka asubuhi nyumbani na kurudi jioni hivyo basi hakuna kutaniana.
· [image: ] Watu wengi hawaelewi mila na desturi za jamii zao kutokana na maingiliano ya jamii mbalimbali za ulimwengu.


Hadithi fupi
Mapambazuko ya machweo na Hadithi nyingine
2. Eleza umuhimu wa barua katika hadithi ya kifo cha suluhu  (Alama 20)
· Inafichua siri ya mhusika mkuu aliyemnyanganya mamake Abigael shamba,
· Inatoa sifa za Suluhu kama mfisadi kwani alitumia njia za kifisadi kujiweka serikalini,
· Inatuonyesha jinsi ambavyo mheshimiwa Suluhu alivyotelekeza familia yake.
· Inatuonyesha jinsi Suluhu alikuwa amempa bibiye ahadi ambazo sasa hatimizi.
· Kupitia kwa barua hii tunafahamishwa kuhusu mipango ya msichana wa chuo kikuu kupangiwa kuhitimu  mapema na jinsi alitungwa mimba na kuachwa bila tumaini.
· Inachimuza hisia za huzuni zinazosababishwana  na Suluhu kwa Abigael kupitia mauaji ya mamake ili Suluhu apate shamba.
· Inatufahamisha kuwa mkewe Suluhu anataka kujiua iwapo kifo chake kitakuwa Suluhu ya matatizo na dhiki wanazozipitia wanawe.
· Inaashiria hali ya Suluhu na Mkewe kabla ya kuwa matajiri- kwamba walikuwa wanauza makaa.
· Inaashiria ukengeushi wa Bw. Suluhu baada ya kupata ubunge, anabadilika.
· Bi. Suluhu anamwambia mumewe iwapo Mungu atamruhusu kuona jua tena, ataendelea kumuasa. 
· Barua hii ilibadilisha maamuzi ya Abigael ya kumuua Bw.Suluhu.
· Abigael anabadilika na kufanya maamuzi ya kufanya bidii ili ajiandalie riziki yake na kumwachia Mungu wajibu wa hukumu.
· Ilimsaidia Bi. Suluhu kutakasa hisia zake 
Zozote 10 x 2
· 

3. ‘Sasa ni saa ngapi? Si wajua mtoto angali anakusubiri? Mtoto analala!’
a) Eleza muktadha wa dondoo hili.
					                                                                                                                                                                      (alama 4)
· Haya ni maneno ya Mama Mercy
· Akimwambia Kikwai bwana yake
· Kupitia kwa njia ya simu
· Kiwai alikuwa ofisini mwake naye Mama Mercy alikuwa nyumbani kwake
· Mama mercy alimtaka Kikwai afike nyumbani na chakula kwa kuwa mtoto alikuwa analala.

b) Bainisha mtindo katika dondoo hili.					                                                                                                                        (alama 4)
· Swali la balagha-sasa ni saa ngapi?
· Nidaa-mtoto analala!
· Dayolojia –majibizano kati ya Mama Mercy na Kikwai.
Zozote mbili-Kutaja 1
Mfano 1 jumla 2*2=4
c) Eleza umuhimu wa msemaji katika kuendeleza maudhui katika hadithi ya Harubu ya maisha.							(alama 4)
Msemaji ni Mama Mercy
· Anakuza maudhui ya ndoa-ameolewa na Kikwai.
· Maudhui ya mgogoro-ana mgogoro baina yake na Kikwai kutokana na kutoletewa chakula na Kikwai.
· Maudhui ya kazi-anafanya kazi ila sasa yu likizoni.
· Maudhui ya umaskini-kuna ukosefu wa bidhaa za kimsingi kama vile chakula.
· Maudhui ya mapenzi-anampenda mwanawe Mercy
                  Zozote 4*1=4

d) Kwa hoja nne eleza umuhimu wa msimulizi katika kuendeleza hadithi ya mzimu wa kipwerere							(alama 8)

· Mwandishi amemtumia kuchimuza maudhui kama vile ya uzinzi kati ya Bishoo na Salihina,ushirikina ,nafasi ya mwanamke katika jamii na kadhalika.
· Amewachimuza wahusika wengine katika hadithi kama vile wazee  wa kijiji,Salihina,Bishoo,bwanake Bishoo.
· Kupitia kwa msimulizi usuli wa Mzimu wa Kipwerere unaelezewa-ulitokana na jina la mwanamke kwa jina Kipwerere aliyefanya mambo ya kiajabu wakati wa uhai wake na alipokufa alizikwa na juu ya kaburi lake kichaka kikamea na kuwa msitu mkubwa wa Mzimu wa Kipwerere.
· Ulaghai wa viongozi wa kidini unabainika kupitia kwa usimulizi wake.
· Kupitia kwa usimulizi wake tunagundua namna uuzaji na usambazaji wa dawa za kulevya ulkuwa ukiendelea kupitia kwa wanawake waliodai kumpelekea shetani maji katika mzimu.
· Usimulizi unaendeleza na kukuza sifa za wahusika-Salihina ni mbabedume na laghai,Bishoo ni mzandiki na mzinzi.
· Ploti ya hadithi inaendelezwa kupitia kwa masimulizi.
· Mbinu kadha wa kadha za uwasilishaji zinakuzwa kama dayolojia,kinaya ,taswira kati ya zingine.
Za kwanza 4*2=8

TAMTHILIA YA BEMBEA YA MAISHA NA TIMOTHY AREGE
4. “…haikuwa mara moja mnavyofikiria. Ilianza pale chuoni. Wenzangu walinipa mvinyo kunirai kuonja ulevi.”
a) Eleza maudhui manne yanayojidokeza katika dondoo hili.		                                                                                                                         (alama 4)
· Elimu-chuo kikuu
· Starehe na anasa-unywaji wa pombe
· Shinikizo la rika-wenzangu walianza kunirai kuonja ulevi.
b) Eleza athari za mhusika anayerejelewa kujitosa katika suala linalooredheshwa kwenye dondoo.							  (alama 6)
Mhusika ni Yona
· Anaitelekeza kazi yake kwa kutohudhuria vipindi vya masomo shuleni.
· Anafutwa kazi ya ualimu
· Anaanza kumtusi na kumdhulumu mkewe Sara
· Anaanza kufanya kazi ya kuwachunga mifygo na shambani badala ya kufunza.
· Uhusiano wake na wanawe unatatizika.
· Sara anaanza kuugua ugonjwa wa shinikizo la damu.
· Ugonjwa wa Sara unamlazimu kulazwa hospitalini mjini.
· Ugonjwa huu unamgharimu Neema pesa nyingi suala linalozua mgogoro katika ndoa yake na Bunju anapomwomba msaada.
                             Zozote 6*1=6
c) Kwa kurejelewa mifano tano katika tamthilia ya Bembea ya maisha, eleza tofauti iliopo katika maisha ya ndoa ya zamani na sasa.ndoa za zamani	  (alama 10)
· Ndoa za zamani mwanamke alimheshimu sana mumewe sio kama za siku hizi-Neema anapanga safari ya kumrudisha mama yake kijijini bila kumjuza mumewe.
· Mwanamke wa zamani alikuwa mtegemezi sana kwa mumewe kwa kila hali na sio siku hizi –Neema  anafanya kazi kama mumewe.
· Ndoa ya zamani ilkuwa ya lazima mara tu msichana alipobaleghe anavyosema Sara na sio kama ya siku hizi-Asna hata hana haja ya kuolewa.
· Majukumu ya nyumbani yakiuwa ya mwanamke lakini siku hizi hata wanaume wanasaidia kwa kazi hizi-Yona anaipikia familia yake kiamsha kinywa.
· Ndoa za zamani zilizingatia mila na desturi ilhali za siku hizi zinachukulia milaa ni desturi ni suala lililopitwa na wakati.Neema haoni ni kwa nini mamake asilale kwake.
· Zamani katika ndoa mtoto wa kiume alienziwa sana ila si sasa.
· Zamani watoto walikuwa lazima katika mahusiano haya tofauti na sasa.
                       Za kwanza 5*2=10
AU
5. Jadili sababu kumi zilizompeleka mwandishi T. Arege kuandika Tamthilia hii.	(alama 20)
· Alidhamiria kufunza jamii ya leo kuthamini na kufuata mila na desturi za kitamaduni.Mwandishi anawatumia Yona,Sara na wazee kupalilia wazo hili.
· Analenga umuhimu wa heshima na mwasaliano kati ya wanandoa ili ndoa zao ziweze kufaulu na kudumu.
· Anaonyesha sababu za vijana wengi kukwamia mjini baada ya kuyamaliza masomo ya chuo kikuu na kukataa kurudi  kjijini kupitia kwa Asna.
· Anakashifu utamaduni wa kumuenzi mtoto wa kiume dhidi yaw a kike kwani watoto wote ni sawa.
· Anawahimiza wanandoa wasaidieni katika kila hali ili kupunguza migogoro kati yao.
· Anakshifu ulevi na matendo ya kilevi katika jamii.
· Anahimiza elimu ya mtoto msichana katika jamii.
· Anasisitiza umuhimu wa kushukuru kila wakati mtu anapofanyiwa wema na mwingine.
· Analenga kuhimiza umuhimu wa kuyatambua makosa,kuyakiri,kuomba msamaha na kuwa tayari kubadilika.
· Anajaribu kuwaelimisha watoto kuwathamini wazazi wao,kuyakimu mahitaji ya wazazi wao kwa gharama yoyote ile.
· Watoto kuyaboresha maisha ya wazazi wao kwa kila hali wakiwa wangali hai.
               Za kwanza 10*2=20

RIWAYA YA NGUU ZA JADI NA PROFESA CLARA MOMANYI
6. “Samahani… Nina shida kidogo. Ninaomba usaidizi. Sikuwa nikilipa ushuru katika biashara zangu. Sasa wanataka kuzifunga na kunipeleka kortini.”
a) Eleza muktadha wa dondoo						                                                                                                                                 (alama 4)
Haya ni maneno ya Chifu Mshabaha
Akimwambia Mangwasha 
Ofisini mwa Mangwasha mjini
Alikuwa ameenda kumwoba msaada kama angemsaidia kumtetea katika ofisi za kiserikali ahurumiwe kutolipa ushuru na biashara zake zisifungwe.
b) Bainisha toni katika dondoo hili						                                                                                                                                   (alama 2)
Toni ya kurai-samahani
Toni ya masikitiko-sasa wanataka kuzifunga na kunipeleka kortini.
Toni ya uoga –naomba usaidizi.
Moja na mfano=alama 2
c) Msemaji wa maneno haya na wengine ni adui ya wananchi wa Matuo. Eleza ukweli wa kauli hili.								(alama 14)
· Ufisadi-Chifu Mshabaha na wengine wanapanga kuitwaa ardhi ya mtaa wa Matango kwa manufaa yao wenyewe.
· Kuwateka nyara wapinzani wa Lesulia-Lonare anatekwa nyara na kupigwa sana siku chache kabla ya uchaguzi na Serikali ya Lesulia.
· Uzinzi-Sagilu anashiriki uozo huu na Cheiya.
· Kuwadhulumu wanawake-Sagilu anamtaka mapenzi Mangwasha akijua tayari amechumbiwa na Mrima na anapomkataa Sagilu anafanya kila juhudi kuismbaratisha ndoa ya hawa wawili.
· Kupanga za kuwafurusha Waketwa kutoka Matango kwa sababu ya tamaa ya mali na uongozi.
· Kuwaua watu-Sihaba anatumwa na Sagilu kumwangamiza mwanabiashara mkubwa wa sariji kwa kijana Kifaru-huu ni ukatili.
· Kuuza bidhaa haramu na hatari kwa wananchi-Sagilu anaagiza maziwa ya watoto yaliojaa vijasumu ili yasiharibika haraka.Watoto wanapoyatumia wanaathirika sana.
· Kupitia kwa Mahauri mtaalamu mkuu wa usanifu wa majengo jijini Taria anaidhinisha ubomoaji wa jingo la Lonare.
· Viongozi walichochoea ukabila katika ofisi za umma-Chifu Mshabaha anamfuta kazi Mangwasha kama mhazili wake wa miaka nyingi na kumwandika kazi msichana wa kabila lake.
                                                                                                Zozote 7*2=14

                                                                                                         AU
7. 7. Alikumbuka maneno ya babake aliyotamka kila mara baada ya kushuhudia kashfa zilizohusu pesa huko kwao. Pesa huzuzua mtu. “Pesa hubadili tabia hata ya aliyedhaniwa msalihina, Zikaumbua utu wake akasalia suruale mtu tu. Ndio maana wasemao husema, pesa ni sabuni ya roho”
							
         a)Tambua vipengele vya kimtindo vilivyomo katika dondoo hili.       (alama 6)

· Mbinu rejeshi …..alikumbuka maneno
· Isitiari….suruale mtu
· Methali…..pesa ni sabuni ya roho.
· Takriri….pesa, pesa
· Mdokezo….ya roho…
· Taswira……akasalia suruale mtu wake.
· Usambamba- Mtu tu!
· Tashihisi- Pesa huzuzua….. zikaumbua.

b) Kwa kurejelea wahusika ,thibitisha jinsi pesa ziliumbua utu wakasalia  ‘suruale mtu’      (alama 14)
· Sagilu ana usuhuba na sihaba kwa sababu anampa pesa
· Pesa imemfanya sagilu kuwa na uhusiano wa mapenzi na cheiya , mpenzi wa mwanawe
· Ngoswe anapiga maji na kuzama kwenye ulevi huku anauza mihadarati
· Sihaba ana danguro , red bead lodge, la kuwauza wasichana wadogo kwa ajili ya pesa
· Mtemi lesulia kuwafukuza waketwa matango ili kupata ardhi
· Sagilu anaingiza bidhaa nchini kutoka ngambo bila kulipa ushuru.
· Askari na maafisa wa maafisa wa forodha kupokea hongo kutoka kwasagilu.
· Vijana wanalipwa kisha kutumiwa matango kuwabomolea waketwa makao yao.
· Mrima anapewa pesa na sagilu akaitelekeza familia yake.
· Mbwashu atanufaika kutokana na ardhi ya matango pamoja na nanzia.
· Wazazi wa Watoto wa kike wanatwaa Watoto wao ili wakashiriki ukahaba katika madanguro ya Sihaba kwa sababu ya pesa.
· Sihaba anakubali kubeba zawadi ya bomu kwani anafadhiliwa kifedha na Sagilu.
· Cheiya anakubali uhusiano wa kimapenzi na Sagilu kwani baba anampa pesa nyingi kushinda mwanawe Mashauri.
· Mbwashu anaharakisha kufungua vibanda bale katika eneo la Matango ili anufaike kutokana na janga lililowakumba waketwa.
· Mafamba amekuwa wakili wa serikali ya Mtemi lesulia kwa muda mrefu akitetea uwongo, kwani wanamlipa vizuri.

8. Soma shairi lifuatalo kisha ujibu maswali.

Jiulize ni kwa nini, uanzapo kuongea
Sana sana makundini, watu hukuondokea 
Ndugu ujitathmini, hakika umepotea
Sisi twakuombea, mwenye damu ya kunguni!

Mwenye damu ya kunguni, nayo lugha ya ajuza
Wengi hawamtamani, maneno yake yaliza
Yeye ana walakini, dosari kuliko pweza
Kama wewe umefunza, sote hutuona duni!

Sote hutuona duni, na hilo tumezowea
Kazi zetu zote guni, yeye tu amebobea
Umewachokoza mbuni, mateke anapokea
Sisi twakuombea, upae hadi hewani!

Upae hadi hewani, ujione kama bingwa 
Mewashinda gazetini, wandishi kwako wapingwa
Yeye kwetu mpinzani, metia mipaka tingwa
Twakuombea mtafiti, hesabu hadi mizani!

Hesabu hadi mizani, utunge kwa kukosoa
U hodari hesabuni, nasi tushakuzoea
We nduli kwa majirani, na waja mekutegea
Kurekebisha hujui, ywatanika peupeni!

Ywatanika peupeni, ywajisifu mjuaji
Amezidi zetu mboni, na amevijunjia mji
Twamwachia waamuzi, kesi wasome majaji
Sisi twakuombea, sirekebike kidogo!

a) Eleza ujumbe unaojitokeza katika shairi hili				(alama 6)
· Ujiulize kwa nini ukitaka kuongea watu wanakuondokea.
· Jichunguze kwa una tatizo .
· Sisi tunakuombea tu ulye na damu ya kutengwa na watu.
· Maneno unayayatoa yanachukza na kuwahuzunisha waja.
· Unapenda kuwadharau watu na kazi zao.
· Tunakuombea uendelee kufaulu ili uzidi kujisifu.
· Ingawa wewe ni hodari katika Hesabu ni katili kwa majirani  na majirani wanakutegea ujirekebishe.
· Unajisifu sana kuwa unajua kila kitu na hatushindani nawe tumewaachia majaji waiamue kesi hiyo.
                            Zozote 6*1=6	
b) Tambua miundo wa shairi hili					(alama 4)
· Lina jumla ya beti saba.
· Kila ubeti una mishororo mine kwa hivyo ni tarbia.
· Kila mshororo una  vipande viwili.
· Kila kipande cha mwisho cha mshororo ndicho kinaanza ubeti unaofuatia.
· Kila mshororo una mizani 8,8 jumla 16 katika kila mshororo.
             Zozote 4*1=4
c) Tambua bahari ya shairi hili kwa kuzingatia mpangilio wa maneno. (alama 2)
Pindu/unyoka /mkufu kwani kila kipande cha mwisho cha mshororo ndicho kinachoanza mshororo unaofuatia.
d) Andika ubeti wa tatu kwa lugha nathani				(alama 4)
Unatudharau na hali yumeizoea.Unadharau kazi zetu ukijitapa wewe ni bora zaidi.Umetuchokoza na sasa tutakuadhibu ingawa tunakuombea uendelee kufaulu.
e) Tambua aina tatu za takriri zinazojitokeza				(alama 3)
· Kuna takriri ya kipande cha mwisho wa mshororo wa kila ubeti kurudiwa kwa ubeti unaofuatia mshororo wa kwanza kipande cha kwanza.
· Urudiaji wa silabi –ni,
· Kuna urudiadji wa sauti –a.
f) Onyesha toni ya shairi hili						(alama 1)
Ni toni ya kuonya,kejeli,kuchoshwa na tabia yake ya kuijisifu na kuwadharau.

